
lnatsisartunut ilaasortaq, Mette Arqe-Hammeken, Naleraq 

§ 37-mi apeqqutinut akissuteqaat nr. 163-2024 

Asasara Mette Arqe-Hammeken 

lnatsisartut suleriaasianni § 37-mi, imm. 1 naapertorlugu Naalakkersuisunut 
apeqquteqarputit. Apeqqutit uagutsinnit akisassanngorlugit innersuussutigineqartut 
qujassuteqarfigaagut. Apeqqutit issuarneqartarput tamatumalu kingorna akineqarlutik. 

1. Peqqinnissaq pillugu ataatsimiititaliarsuup isumaliutissiissutaani 
atuarneqarsinnaavoq qarasaasiatigut (elektronisk) napparsimasunik 
allattuiffik 'Cosmic' nutaamik taarserneqassasoq1 . 

a. Naalakkersuisut suliami tassani sumut killippat? 

Suliaq aallartinneqarnikuuvoq - lnussuk IT-mi aaqqissuussanik pisortamik 
atorfinitsitsisoqarnikuuvoq - Namminersorlutik Oqartussat Ataatsimoorussamik it­
lerinermik ingerlatseqatigiiffiat, suliniummik ingerlatsisussatut suliakkerneqarsimasoq. 
Maanna ingerlaasissamut pilersaarummik suliaqartoqarpoq, kiisalu atortunik 
napparsimasut pillugit qarasaasiakkut nalunaarsuisarfimmut nutaamut piumasaqaatit 
kissaatillu tunngaviusumik nassuiarneqarneri suliaqartoqarpoq. 

b. Napparsimasunik allattuiffik nutaaq kalaallisut oqaatsitsinnik 
aallaaveqassava? 

Atortunik napparsimasut pillugit qarasaasiakkut nalunaarsuisarfimmi nutaami oqaatsit 
atorneqarsinnaassanersut oqaatigissallugu siusippallaarpoq, kisianni oqaatsit 
nutserneqarnissaat isumaliutigineqartunut ilaapput. 

c. Tuluttut oqaasilinniit aamma atorneqarsinnaassava? 

Apeqqut 1.b-mut akissut takuuk. 

2. Peqqinnissaqarfimmi qarasaasiatigut (elektronisk) napparsimasunik 
allattuiffiup allanngortinneqarnissaanut attuumassuteqartunik allanik 
Naalakkersuisut paasissutissaqarpat? 

Naamik. 

